
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՓՅՈՒՌՔԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասի համաձայն` Հայաստանի Հանրապետության կառավարությունը որոշում է.	
1. «Հայաստանի ազգային սկաուտական շարժում» հասարակական կազմակերպության կողմից Բյուրականի բանակավայրի շինարարական աշխատանքներն իրականացնելու  համար Հայաստանի Հանրապետության սփյուռքի նախարարությանը 2014 թվականի երրորդ եռամսյակում հատկացնել 127000.0 հազ. դրամ` Հայաստանի Հանրապետության 2014 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Նվիրատվություններ այլ շահույթ չհետապնդող կազմակերպություններին» հոդվածով): 
2. Հայաստանի Հանրապետության սփյուռքի նախարարին` նվիրաբերության պայմանագրերի հիման վրա սույն որոշման 1-ին կետով հատկացված 127000.0 հազար դրամը տրամադրել «Հայաստանի ազգային սկաուտական շարժում» հասարակական կազմակերպությանը:






ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՓՅՈՒՌՔԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը 
«Հայաստանի ազգային սկաուտական շարժում» հասարակական կազմակերպությունը օտար ափերում ապրող հայ երիտասարդներին սպորտի միջոցով հեռու է պահում ուծացման վտանգից, նպաստում հայապահպանության, հայկական արմատներն ամրապնդելու գործընթացներին, որոնց իրականացման գործիքներից մեկն է նաև մեծածավալ միջոցառումների կազմակերպումը: Յուրաքանչյուր տարի Հայաստանի ազգային սկաուտական շարժում» հասարակական կազմակերպությունը կազմակերպում է համահայաստանյան միավորային բանակումներ, որին մասնակցում են ավելի քան 1000 երիտասարդներ:
Մայր Հայրենիքում իրականացվող խաղերն աշխարհի տարբեր ծայրերից ժամանած հայ երիտասարդների համար առիթ է մրցելու տարբեր մարզաձևերում, ցուցադրելու իրենց ֆիզիկական հնարավորություններն ու պատրաստվածությունը:
Մարզական հավաքների մասնակիցները գիշերում են Բյուրականի բանակավայրում, որն ապահովված չէ կեցության համար բավարար պայմաններով և անհրաժեշտ է իրականացնել շինարարական աշխատանքներ: Նշված աշխատանքներն իրականացնելու համար անհրաժեշտ է 127000.0 հազար դրամ, որը կտրամադրվի «Հայաստանի ազգային սկաուտական շարժում» հասարակական կազմակերպությանը:
2. Առաջարկվող կարգավորման բնույթը
«Հայաստանի ազգային սկաուտական շարժում» հասարակական կազմակերպության կողմից Բյուրականի բանակավայրի շինարարական աշպատանքներն իրականացնելու նպատակով նախարարությունն առաջարկում է անհրաժեշտ 127000.0 հազար դրամը տրամադրել Հայաստանի Հանրապետության կառավարության պահուստային ֆոնդից:  
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը 
Նախագիծը մշակվել է Հայաստանի Հանրապետության սփյուռքի նախարարության աշխատակազմի կողմից:
4. Ակնկալվող արդյունքը 
Հայաստանի Հանրապետության կառավարության որոշման նախագծի ընդունմամբ՝ հատկացված գումարով, հնարավոր կլինի ապահովել Բյուրականի բանակավայրի շինարարական աշխատանքների իրականացումը:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՓՅՈՒՌՔԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ

Նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՓՅՈՒՌՔԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Նախագծի ընդունման կապակցությամբ պետական մարմնի բյուջեում եկամուտների  և ծախսերի ավելացում կամ նվազեցում չի նախատեսվում:



